Тема Марий калык муро ден мыскара-влак
Цель: марий калык мурын мутшо дене, тудын сӧралже дене палдараш, шочмо калыкын мурыж дек йоча-влакым шӱмандаш, мыскара да тудын онайже дене палымым ышташ.
Уроклан мо кӱлеш: марий калык муро-влак (текст); мыскара-шамыч (текст); марий калык муран флешке, муро сборник- влак.
Урокын эртымыже

I. Организационный ужаш.
II. Туныктышын тӱналтыш мутшо 

1. Марий  калык мурым колыштмаш. Музык фонеш ойлаш шотлан толеш.
Йоча-влак,  тиде мурышто мо нерген ойлалтеш? 

Мурын семже могай, ойган але весела? 

Тиде мурым колыштын кумылда кузе вашталте? 

Тугеже  таче урокышто ме мо нерген ойлаш тӱналына? 

- Муро нерген.

- Чын, муро нерген. А муро кушан шочын, те кузе шонеда? 

- Молан, калык муро, манын ойлат? 

- Мурым калык шонен. 

2. Вес марий муро сем почеш туныктышын каласкалымыже.
- Марий калык мурылан пеш поян. Муро пашаште, канымаште, сӱаныште йонга. Тудо айдемын илыш нерген шонкалымыжым, куан ден ойгыжым раш почын пуа.
Мурым аклен, марий писатель С.Чавайн ойлен:
«Могай сылне муро! Кеч мутшым нал, кеч семжым - яндар шӧртньӧ».
Шабдар Осып мурылан почеламут корнылам пӧлеклен:
Муро, муро! 
Тый от лий гын, 
Мо дене илыш сӧраса?
Мемнан гайже ура чоным 
Кузе почын каласа?
Мут ден сем ик жапыштак шочыт. Муро пашаш илана, манаш лиеш. Тудо пашам куштылемдаш полша, чоным луштара.
Шукыж годым марий мурсем пеш ойган шокта. Очыни тиде марий калыкын неле пашаш шочшо МУРаршаш-влак…
Марий муро кужу да кӱчык лиеш. Кажне кужу мурын шке семже уло. А кӱчык лудышмурым - такмакым - тӱрлӧ але ик сем дене мурат.
Мурым чылан гаяк йӧратат. Тудым культур пӧртыштӧ, радио да телевидений дене колаш лиеш.
(Ынде проигрыватель йӱкым кугемдаш да мурым пырля колышт лектына. (Муро уке гын, муралтен пуаш уто ок лий).
III.  У материалым тунеммаш

1. Учебник почеш паша.

2. «Тӱжем денат...» мурым колыштмаш.

Тунемше-влак «Пасу покшел кожшо ок лий гын...» да «Куку мурымо сылне верже...» муро-шамычым пеле йӱкын лудыт.

2. Муро-влакым лудмо  почеш лончылымаш
- Марий ен шке унажым кузе вашлиеш? 
Тауштен мурымаш могай кумылым почеш? 
Мурышто кож, куэ, ломбер нерген кузе каласыме? 
Кажне предложенийыште могай икгай ойсавыртыш вашлиялтеш? 
Кокымшо мурышто олык, пасу нерген мом каласыме? 
Колхоз илыш нерген кузе ойлалтеш? 
Шонымаш-влакым мурылаште кузе сылнештарен-танастарен каласыме? 
Марий радио да телевидений дене могай калык муро-влак йонгат? («Вӱдшӧ йога, серже кодеш», «Изи вӱдшым вончалашет», «Ой, луй модеш», «Ой, пайремем, пайремем», «Салымсола покшелнет», «Шке ача деч ончен шоген кодмеш» да молат.) 
Ойган илыш могай мурым шочыкта?
 Весела илыш - могайым?

3. Йоча-влак черет дене учебникеш пуымо мыскара-влакым лу​дыт. Кудыжо утларак онай, палемден кодат.

· Мыскара дене илаш весела. Тудо ушым кандара. Мыскарам калык пагала. Тудым чӱчкыдынак «Ямде лий» ден «Марий Эл» газет-влак, «Кече» журнал савыкгат. Марий радио денат колтат.

5. Тунемше-влак марий муран пластинкым колыштыт. Нунын весела але шӱлыкан улмыштым ончыктат.

IV. Урокым иктешлымаш.
Марий калык мурылаште мо нерген ойлалтеш? 
Мурылаште мо мо дене танастаралтеш? 
Кажне мурын мутшо ден семже молан келыштаралтыт? (Илышлан.) 
Могай тӱрлӱӧ муро-влак вашлиялтыт? (Унам вашлийме, салтакыш ужатыме, сӱаныште, концертыште му​рымо да молат.)

Мӧнгысӧ паша: учебникыште пуымо муро ден мыскара-влакым ача-авалан лудын ончыкташ. «Ямде лий» газет ден «Кече» журнал гыч келшыше мыскарам возен лукташ.

